
FIL-PRIM’AWLA TAL-QORTI CIVILI
IMHALLEF

ONOR. JOSEPH R. MICALLEF LL.D.
ILLUM I-Erbgha, 16 ta’ Dicembru, 2015

Kawza Nru 30

Rik. Nru. 259/14JRM
Annunziata sive Nancy BUGELLI
VS

Joanne CARUANA u zewgha Joseph Caruana ghal kull interess li jista’
jkollu

[I-Qorti:

Rat ir-Rikors Mahluf imressaq fit-28 ta’ Marzu, 2014, li bih u ghar-
ragunijiet hemm imsemmija, l-attrici titlob li din il-Qorti (a) ssib illi I-
konvenuti mizzewdin Caruana, permezz ta¢-¢edola ta’ depositu numru
1865/13, ippretendew illi I-konvenuta Joanne Caruana ghandha jedd
f'sehem indiviz mill-inkwilinat tal-fond bin-numri mija u sittax (116), mija u
sbatax (117) u mija u tmintax (118), Triqg il-Kbira, Zejtun, ta’ liema fond I-

attri¢i hija s-sid; u (b) taghti zmien gasir u perentorju ta’ mhux iktar minn
tliet xhur lill-imharrkin jew lil min minnhom sabiex iressqu |-pretensjonjiet
taghhom b’kawza, ghall-finijiet tal-artikoli 403 u 404 tal-Kapitolu 12 tal-
Ligijiet ta’ Malta, u li fin-nuqgqas jigi lilhom impedut li jagixxu qatt izjed
ghal din il-pretensjoni u li jzommu s-skiet ghal dejjem. Talbet ukoll I-
ispejjez u zammet shih il-jedd taghha ghal kull azzjoni legali mehtiega;

Rat id-digriet taghha tal-15 ta’ April, 2014*, li bih ordnat in-notifika lill-
imharrka u tat direttivi lill-attrici dwar it-tressiq tal-provi min-naha taghha;

Rat it-Twegiba Mahlufa mressqa fit-12 ta’ Mejju, 2014, li biha I-imharrka
mizzewgin Caruana laqghu ghall-azzjoni attri¢i billi ikkontestaw uhud
mill-fatti u ¢ahdu t-talbiet bhala li huma nfondati fil-fatt u fid-dritt. B’'mod
partikolari, sahqu li kemm ilhom mizzewgin dejjem ghexu fl-imsemmi
fond u kienu hekk maghrufa minn sid il-post u ghalhekk il-kirja taghmel
mill-komunjoni tal-gid taghhom fiz-zwieg;

Rat li I-attrici ghajr ghal provi dokumentali, ma ressqet ebda prova ohra,
u fis-smigh tal-4 ta’ Gunju, 2014% ghalget il-prova taghha, waqt liema
smigh hatret lill-Avukat Maria Dolores Gauci bhala Assistent Gudizzjarju
biex tisma’ x-xhieda dwar il-provi tal-imharrka;

Rat ix-xhieda u I-provi dokumentali mressga quddiem I-Assistenta
Gudizzjarju mill-imharrka,;

Rat id-digriet taghha tas-6 ta’ Novembru, 2014°, |i bih halliet il-kawza
ghat-trattazzjoni;

Rat in-nota ta’ referenzi tat-3 ta’ Frar, 2015%, ipprezentata mill-imharrka;
Semghet it-trattazzjoni tal-avukati tal-partijiet;
Rat I-atti kollha tal-kawza;

Rat id-digriet taghha tat-3 ta’ Frar, 2015, li bih halliet il-kawza ghas-
sentenza;

! Pagg 8 - 9 tal-process
% pag. 18 tal-process
% pag. 37 tal-process
* Pag. 39 tal-process

16 ta’ Dicembru, 2015



Rik. Nru. 259/14JRM

Ikkonsidrat:

llli din hija kawza ta’ jattanza fejn I-attrici ged issostni li l-imharrka
permezz ta’ ¢edola ta’ depozitu ged ivantaw kontra taghha pretensjoni li
jokkupaw b’titolu fond, li I-attri¢i hija s-sid tieghu, u dan bi ksur tad-
disposizzjonijiet i jirregolaw il-ligi tal-kera. L-attric¢i trid li l-imharrka
jressqu I-pretensjonijiet millantanti taghhom fkawza fiz-zmien li din il-
Qorti taghtihom u, jekk jongsu li jaghmlu dan, li jaga’ fughom is-skiet
ghal dejjem dwar I-istess pretensjoni;

lIli ghal din l-azzjoni, I-imharrka laqghu billi galu illi |-kirja taga’ fil-regim
tal-komunjoni tal-akkwisti, u li ghalhekk il-kirja ghandha tigi rikonoxxuta u
mhallsa miz-zewg imharrka;

Illi bhala fatti rilevanti illi johorgu mill-atti jirrizulta li I-attrici hija sid il-
fond numru 116, 117, 118, Triq il-Kbira, Zejtun, liema fond kien moghti
b’kirja lil Paul Caruana, missier l-imharrek®:

llli I-imharrek twieled f'dan il-fond, trabba u baga’ jghix hemm anke tul it-
18-il sena zwieg mal-imharrka. L-imharrkin fil-fatt ghadhom jghixu fil-
fond flimkien ma’ uliedhom®.;

lIli Paul Caruana hareg mill-fond fit-2 ta’ Mejju 2008 meta gie rikoverat
fir-Residenza ’St. Vincent de Paul, fejn miet fid-19 ta’ April, 2011”. Meta
Paul Caruana gie rikoverat St. Vincent de Paul, I-imharrkin baghtu
jgharrfu b’dan lill-attriéi u talbu li l-ircevuta tal-kirja tinhareg fuq isimhom?®.
Huma baghtu cheque ta’ sitt xhur kera bil quddiem, liema cheque qgatt
ma ssarraf mill-attriéi®.  Jirrizulta illi |-attrici gharfet b’kerrej biss lill-
imharrek fuqg dikjarazzjoni maghmula minnu li kien jghix ma’ missieru sa
meta gie nieqges, izda zammet id-dritt kemme-il darba jirrizulta illi d-
dikjarazzjoni tal-imharrek ma kinetx minnha Ili tirrevedi I-gharfien
moghti'’®. L-imharrka ged tippretendi illi hija wkoll tkun maghrufa bhala
kerrej flimkien ma’ zewgha ghaliex il-fond huwa d-dar matrimonjali
taghhom, u |-kirja taga’ fil-komunjoni tal-akkwisti**;

® Pag 1 tal-process

® Pag. 24 tal-process

’ Pag. 35 tal-process

® Dok. “AB3”, pag. 6 tal-process

° Pag. 35 tal-process

° Dok. “AB1”, “AB2”, pagg. 4 u 5 tal-process
" Twegiba Mahlufa pag. 10 tal-process

llli fit-18 ta’ Settembru, 2013%, l-imharrkin ddepozitaw is-somma ta’
mitejn u tlieta u tmenin euro u tlieta u tmenin ¢entezmi (€283.83)
b’¢edola fir-Registru tal-Qorti bhala tliet skadenzi ta’ kera;

Illi fit-28 ta’ Marzu, 2014, |-attri¢i fethet din il-kawza;

llli ghal dak li jirrigwarda I-konsiderazzjonjiet ta’ xejra legali marbutin
mal-kawza, il-Qorti mhix tenuta tidhol fil-mertu tal-kwestjoni bejn il-
partijiet. Huwa risaput illi fkawza bhal din ta’ llum, ta’ natura preventiva,
il-pretiza tal-attur mhix li I-imharrkin ma ghandhomx dritt fil-ligi li jibgqghu
fil-fond, izda li jekk tabilhaqq ghandhom xi dritt, imisshom juru fi zmien
gasir X'inhuwa d-dritt vantant minnhom, u jressqu |-kawza mehtiega biex
Qorti tiddeciedi fuq dak id-dritt™>;

llli l-attrici gieghda tibbaza [-millantazzjonijiet allegati mill-imharrkin fil-
prezentata tac-cedola ta’ depositu li ggib in-numru 1865/13. L-imharrkin
geghdin jippretendu illi huma ghandhom il-jedd illi jibgghu fil-pussess tal-
fond minhabba titolu ta’ kera li jghajjat lilhom it-tnejn u li ma jigux
imkec¢ija minnu;

llli fost I-elementi mehtiega sabiex kawza ta’ din in-natura tirnexxi, il-
pretensjoni ghandu jkollha I-karattru li tista’ tigi ezercitata b’azzjoni
gudizzjarja'®, u ghaldagstant ma tolgotx dawk il-kazijiet ta’ pretensjonijiet
fejn, min jaghmilhom, ma jehtieg ebda azzjoni gudizzjarja biex igibhom
'il quddiem ghaliex ikunu ga’ ghandu bi tgawdija jew pussess®;

lIli huwa mghallem li biex tirnexxi |-azzjoni tal-jattanza jehtieg jirrizulta i
tkun saret pretensjoni bil-miktub minn min jallega jedd, li |-persuna li
kontra taghha tkun saret il-pretensjoni tkun fil-pussess tal-haga li jrid
jikkawtela, li |-pretensjoni tkun wahda spontanja u mhux provokata, u
tkun wahda li tista’ titmexxa ’| quddiem b’kawza fil-grati, u li ma tkunx
kondizzjonata minn fatt li jista’ jsehh jew jista’ ma jsehhx'®. Biex jista’
jinghad li pretensjoni tkun wahda spontanja, irid jirrizulta li din ma tkunx
ir-rizultat ta’ pretensjoni jew “provokazzjoni” li tkun saritilha mill-parti
nnifisha |i tkun fethet il-kawza tal-jattanza'’. Fuq kollox, l-azzjoni ta’
jattanza tolgot biss dawk il-pretensjonijiet li, biex jinzammu °’I quddiem,
jehtiegu azzjoni fil-Qrati;

2 Dok. “AB4”, pag. 7 tal-process ]

¥ p A. 13.2.1948 fil-kawza fl-ismijiet Cilia vs Francalanza, (Kollez. Vol: XXXIIL.ii.201)

4 Ghal elenku tal-prin¢ipji necessarji, ara fost ohrajn P.A. 31.5.1948 fil-kawza fl-ismijiet Muscat vs Cost Chretien (Kollez.
Vol: XXXIILii.287) u P.A. PS 28.1.2004 fil-kawza fl-ismijiet Charles Darmanin & Co Limited vs Maltacom p.l.c. gja
Korporazzjoni Telemalta (mhix appellata)

*p A. GCD 4.5.2010 fil-kawza fl-ismijiet A.L.C. Joseph Barbara et v. Joseph Bonnet (mhix appellata)

P A. TM 11.12.2003 fil-kawza fl-ismijiet Imelda Tabone et vs Agnes Galea et (mhix appellata)

7 Mag. (Gh) AE 2.10.2007 fil-kawza fl-ismijiet Stella Rapa et vs John Mary Portelli (mhix appellata)

lli ghalhekk I-artikolu 403 tal-Kodici jrid jinghata tifsira dejga minhabba i
l-azzjoni tal-jattanza ghandha I-ghan li §gib fuq il-parti li taghmel il-
pretensjoni tal-jedd is-sanzjoni ta’ skiet ghal dejjem fuq dik il-pretensjoni.
Dan gieghed jinghad ghaliex jixraq li wiehed izomm quddiem ghajnejh li
r-regoli maghmula mil-legislatur fid-diversi dispozizzjonijiet li jmexxu
dawn il-proc¢eduri specjali ghandhom dejjem jitgiesu bhala partikolari
ghalihom jew kontra I-bixra tar-regoli normali. Kemm hu hekk, dwar I-
azzjoni tal-jattanza, il-Professur Caruana®® jfisser din I-ghamla ta’ azzjoni
bhala “...a violation of the principle that no one may be compelled,
against his will, to institute proceedings and reduce to an insignificant
term the normal period for the institution of a lawsuit.”*® ll-kundizzjonijiet
ghall-applikazzjoni taghha, ghalhekk, ghandhom jitfissru sewwasew Kkif
riedhom il-legislatur;

llli fil-kawza li tressqet quddiem din il-Qorti, hareg li |-imharrkin diga’
ghandhom pussess tal-fond li jippartjeni lill-attrici u ghalhekk ma hemmx
iI-htiega tal-ebda azzjoni min-naha taghhom biex [-attri¢ci taghtihom
pussess. Jonqos ghalhekk ukoll wiehed mill-elementi li jista’ jsejjes
“‘millantazzjoni” ghall-finijiet tal-ligi, jigifieri wiehed mill-elementi ewlenin li
bih |-azzjoni attrici tista’ tirnexxi;

llli, b’Zieda ma’ dan, huma kellhom jghaddu biex igeghdu I-kera b’¢edola
tant l-awtorita’ tal-Qorti b’rejazzjoni ghar-rifjut min-naha tal-attri¢i i
taccetta |-kera mibghut lilha dwar xi skadenzi li kienu ghalqu. Din ic-
cirkostanza twaqqa’ element iehor mehtieg biex tista’ tirnexxi l-azzjoni
attri¢i — jigifieri dak tal-ispontanjeta’. Biex issehh |-azzjoni ta’ jattanza I-
pretensjoni ma tridx tkun il-frott ta’ provokazzjoni mill-parti I-ohra®.
Ghall-finijiet ta’ din I-ghamla ta’ azzjoni, il-‘provokazzjoni’ tfissret bhala
“att li jixpruna rejazzjoni u l-att provokattiv mhux nec¢essarjament ibiddel
xi stat ta’ fatt u anzi jista’ jikkonsisti faffermazzjoni ta’ dak Ii fil-fehma tal-
agent Jjkun l-istatus quo u l-parti |-ohra tigi ghalhekk kostretta
tikkontesta’®!. Dan ghaliex mhuwiex moghti lil xi parti li tithalla tikseb
“vantagg strategiku” biex iggieghel lill-parti |-ohra sseffaq wiccha ma’
kawza li I-parti ‘provokatri¢i’ ma tkunx hergana li tiftah hija nnifisha;

llli la darba hareg li dawn l-elementi jinsabu niegsa fil-kaz li hawn
quddiemha, il-Qorti ma tarax il-htiega illi tistharreg aktar fuq I-elementi illi
kellhom jigu sodisfatti mill-attrici biex tirnexxi |I-azzjoni taghha;

'8 Notes on Civil Procedure, pag. 1456

19 Ara wkoll f'dan is-sens sentenza P.A. 13.12.1930 fil-kawza fl-ismijiet Gauéi vs Francia (Kollez. Vol: XXVIL.ii.332)
2 App. Civ. 25.11.2011 fil-kawza fl-ismijiet Mario Pickard vs Grace Anderson

2 App. Civ. 28.3.2014 fil-kawza fl-ismijiet Paul Agius et vs Joseph Meliaq et

2 p A. JA 6.2.2004 fil-kawza fl-ismijiet Madliena Developments Ltd vs Uffi¢éju Kongunt

Ghal dawn ir-ragunijiet, il-Qorti gieghda taqta’ u tiddeciedi I-kawza billi:

Tilga’ l-e¢¢ezzjonijiet imressqga mill-imharrkin fil-mertu ladarba huma
jinsabu diga’ fil-pussess tal-fond,;

Ti¢had it-talbiet attri¢i ghaliex ma humiex misthoqqa fil-fatt u fid-dritt; u

Tordna li I-attri¢i thallas I-ispejjez tal-kawza.

Moqrija

Onor. Joseph R. Micallef LL.D.,
Imhallef

Carmen Scicluna
Deputat Registratur

